
   1  

Ársskýrsla  2021  
Skýrsla  stjórnar  Golfklúbbsins  Dalbúa  starfsárið  2021  

  

Golfsumarið  2021  hjá  Dalbúa  var  afar  gott  í  alla  staði.  Í  Miðdalnum  var  veðrið  heilt  yfir  nokkuð  
gott   og   aðsókn   á   völlinn   var   með   mesta   móti.   Margir   lögðu   leið   sína   til   okkar   frá  
höfuðborgarsvæðinu  eingöngu  til  þess  að  spila  golf.  Þeir  kylfingar  sem  komu  frá  höfuðborginni  
höfðu  á  orði  að  erfitt  væri  að  fá  rástíma  á  þeirra  golfvöllum  vegna  ásóknar  og  einnig  að  veðrið  var  
greinilega  betra  hér  en  á  höfuðborgarsvæðinu.    

Á  liðnu  sumri  var  gestabókin  sem  hingað  til  hefur  haldið  utan  um  fjölda  gesta  á  golfvöllinn  verið  
lítið  notuð  en  rástímaskráning  á  Golfboxið  komin  í  staðinn.  Þeir  sem  skráðu  sig  í  bókina  voru  samt  
sem  áður  tæplega  500.  Gestafjöldi  á  völlinn  á  þessu  starfsári  var  rétt  um  5000  manns  og  er  það  
aukning  frá  árinu  2020.  Rástímaskráningin  gekk  heilt  yfir  ágætlega  en  þó  með  nokkrum  hnökrum  
sem  vonandi  verður  hægt  að  leysa  úr  fyrir  golfsumarið  2022.  Flestir  félagsmenn  voru  duglegir  að  
skrá   sig   á   rástíma   en   eins   og   með   allar   nýjungar   tekur   tíma   að   læra   og   tileinka   sér   þær.  
Fyrirkomulagið  kemur  í  veg  fyrir  þá  miklu  bið  sem  gat  myndast  hér  áður  fyrr  þegar  notast  var  við  
kúlustandinn  og  einnig  verður  utanum  hald  yfir  fjölda  kylfinga  skilvirkara.    

Félagsmönnum  hefur  fjölgað  á  liðnu  ári.  Árið  2020  voru  þeir  114  en  eru  nú  komnir  í  139  þar  af  
eru  100  með  Dalbúa  sem  sinn  aðalklúbb.  Við  vonum  að  sjálfsögðu  að  félagsmönnum  haldi  áfram  
að   fjölga   því   það   er   ein   af   forsendum  þess   að  Dalbúi   haldi   áfram  að   blómstra.   Styrktaraðilar  
Dalbúa  eru  einnig  ómetanlegir  fyrir  rekstur  klúbbsins  en  á  liðnu  sumri  bættist  Samkaup  við  sem  
styrktaraðili  en  á  móti  styrkinum  setja  þeir  upp  auglýsingaskilti  niður  við  þjóðveg.  Undanfarin  ár  
hefur  Síminn  verið  styrktaraðili  fyrir  golfmót  þar  sem  allur  ágóði  rennur  óskiptur  til  Dalbúa.  Þeir  
drógu  sig  úr  þessu  á  liðnu  sumri  en  í  staðinn  kom  Heildverslunin  Danco  sem  styrkti  klúbbinn  afar  
myndarlega.  Kunnum  við  Sigurði  og  fjölskyldu  hans  bestu  þakkir  fyrir  þeirra  myndarlega  framlag  
en  þess  má  geta  þau  eru  félagsmenn  hjá  okkur.  

Ný   skilti   voru   búin   til   fyrir   okkur   hjá  
fyrirtækinu  Koma.is,  skiltin  vann  fyrrum  
félagsmaður   okkar   listamaðurinn  
Jóhann   Gottfreð   Bernhöft.   Þau   eru  
mikið  prýði  en  þess  má  geta  að  Gotti  á  
heiðurinn  af   öllum  brautarskiltunum  á  
vellinum.  

  

  

  

  

  

  

Síðsumars  komu  matsmenn  frá  GSÍ  til  okkar  í  þeim  tilgangi  að  mæla  völlinn.  Þó  nokkra  vinnu  þurfti  
að  inna  að  hendi  fyrir  komu  þeirra  og  má  þar  m.a.  nefna  ný  fastamerki  á  teigum.  Nýtt  vallarmat  
mun  því  líta  dagsins  ljós  á  vordögum  2022.  

  

Þann  8.maí  var  vinnudagur  hjá  klúbbnum.  Mæting  var  að  
venju  góð  og  mörgum  góðum  verkum  komið  til  skila.  Þar  má    
nefna   að   gervigrasi   var   komið   fyrir   á   nokkrum  
göngubrautum,  úti  húsgögnin  voru  máluð,  vökvunarkerfin  
sett  út  o.fl.  Að  loknum  vinnudegi  voru  grillaðir  hamborgarar  
ofan  í  mannskapinn  og  boðið  upp  á  drykki.  Það  náðist  hins  
vegar  ekki  að  vinna  upp  öll  þau  verkefni  sem  vallarnefndin  
var  búin  að  fá  samþykki  fyrir  á  liðnu  starfsári  en  stefnt  er  að  
því  vinna  úr  verkefnalistanum  um  leið  og  vorið  2022  lætur  

sjá  sig.  Nokkur  verkefni  eru  á  forgangslista  og  má  þar  nefna  að  smíða  utan  um  loftpressu  og  búa  
til  svæði  þar  sem  hægt  er  að  hreinsa  af  kerrum  og  skóm.  Staðsetning  á  þessu  verður  á  svipuðum  
stað  og  núverandi  burstar  eru  á  leið  af  9.  flöt.  Einnig  hefur  verið  rætt  um  að  koma  fyrir  WC  húsi  
úti  á  velli,  þá  með  rennandi  vatni.  Verkefnalistinn  er  nokkuð  stór  og  vonandi  náum  við  að  vinna  
úr  honum  sem  flest  verk  á  næsta  ári.    



   3  

                                                      

  

  

  

  

  

  

Á   haustdögum   hóf   Eyjólfur   vinnu   á   stækkun   teiga   á  
vellinum   og   hefur   hann   nú   þegar   stækkað   nokkra   teiga,  
bæði   gula   og   rauða.   Verkið   verður   klárað   á   vordögum.  
Einnig   er   hann   búinn   að   fjarlægja   trjárætur   á   2.braut   og  
fjarlægja   aspir   sem   voru   aftan   við   2.flöt.   Aspirnar   voru  
settar  á  milli  6.  og  7.  brauta.    

Vinna  við  nýtt  æfingasvæði  (vestan  við  teiga  á  7.braut)  er  
ekki  að  fullu  lokið  en  það  verður  góð  viðbót  við  núverandi  

æfingasvæði.  

Undanfarin  ár  hefur  vélakostur  Dalbúa  verið  endurnýjaður  að  hluta  til.  Á  vordögum  var  keypt  
Toro  brautarvél  og  er  hún  að  fullu  greidd.  Vélakostur  klúbbsins  er  því  að  verða  nokkuð  góður.  Í  
skýrslu  vallarnefndar  er  vélakosti  og  kaupum  gerð  betri  skil.  

Golfmót sumarsins voru sex að þessu sinni. Þau 
heppnuðust öll afar vel og var þátttaka með mesta móti. 
Í nokkrum af mótum sumarsins þurfti að hafa tvö holl á 
nokkrum teigum, en allt gekk afar vel og almenn ánægja 
með hvernig til tókst. Flottar auglýsingar fyrir mótin 
voru í höndum félagskonunnar Önnu Helgadóttur. 
Kærar þakkir fyrir það Anna!  

  
Stjórn   GD   var   óbreytt   frá   2020-‐2021.   Allir   stjórnarmenn   gefa   kost   á   sér   til   áframhaldandi  
stjórnarsetu.  Engin  hefur  boðið  sig  fram  til  formanns  eða  til  annara  stjórnunarstarfa  og  verður  því  
núverandi   stjórn   að   öllum   líkindum   sú   sama   á   næsta   starfsári   en   einhver   breyting   verður   á  
nefndum.  

Stjórn  Dalbúa  og  helstu  nefndir  2021:  
Bryndís  Scheving,  formaður  
Ásbjörn  Sveinbjörnsson,  varaformaður  
Eiríkur  Þorláksson,  gjaldkeri  
Gísli  B.  Ívarsson,  ritari  
Hafþór  Guðmundsson,  meðstjórnandi  
Ragnar  Þórisson,  varamaður  
Helgi  Einarsson,  varamaður  
Mótanefnd:  
Gísli  B.  Ívarsson,  formaður  mótanefndar  
Ragnar  Þórisson  
Helgi  Einarsson  
Hafþór  B.  Guðmundsson  
Óskar  Svavarsson  
Jóna  Hjálmarsdóttir    
Sigríður  V.  Bragadóttir  
Ásbjörn  Sveinbjörnsson  
Vallarnefnd:  
Haraldur  Ólafsson,  formaður  vallarnefndar  
Eyjólfur  Óli  Jónsson  
Hörður  Bergsteinsson  
Hafþór  B.  Guðmundsson  
Forgjafanefnd:  
Eiríkur  Þorláksson  
Hafþór  B.  Guðmundsson  
Húsanefnd:  

Bryndís  Scheving    
Hrönn  Jónsdóttir    
Eyjólfur  Óli  Jónsson  
Guðni  Gunnarsson  
Þorkell  Svarfdal  Hilmarsson  
Aganefnd:  
Hafþór  B.  Guðmundsson  
Eiríkur  Þorláksson 
Umsjón  með  vefsíðu:  
Gísli  B.  Ívarsson  
  

Golfvöllurinn  var  líkt  og  undanfarin  ár  mjög  vel  hirtur  en  eins  og  undanfarin  ár  á  Anthony  K.  Flores  
heiðurinn  af  þeirri  miklu  vinnu.   Sú  mikla  vinna   sem   liggur  að  baki  er  gríðarleg,   svo  mikil   að  á  
tímabili  í  sumar  fengum  við  dreng  af  næsta  sveitabæ  til  þess  að  aðstoða  við  sláttinn.  Á  næsta  golf  
ári   verður   breyting   á   slættinum  því   Anthony   er   að   hverfa   til   annara   starfa.   Við  munum  því   á  
komandi  mánuðum  vinna  í  því  að    fá  aðra  menn  í  starfið.  Stjórn  GD  þakkar  Anthony  fyrir  alla  hans  
miklu  og  góðu  vinnu  fyrir  klúbbinn.  

Rekstrarform  golfklúbbsins  2021  var  með  svipuðum  hætti  og  sumarið  á  undan.  Undirrituð  sá  um  
rekstur  á  skálanum,  en  Anthony  sá  um  sláttinn.  Eyjólfur  Óli  Jónsson  staðarhaldari  í  Miðdal  var  líkt  
og  undanfarin  ár  afar  liðlegur  gagnvart  GD,  bæði  í  viðgerðum  á  vélum  og  ýmsum  öðrum  verkum  
í  þágu  klúbbsins.  Sú  breyting  verður  eins  og  áður  sagði  að  Anthony  hættir  að  sjá  um  sláttinn  á  
vellinum  og  eins  verður  undirrituð  ekki  með  rekstur  skálans  á  komandi  sumri.  Við  auglýsum  því  
hér  með  eftir  áhugasömum  félagsmönnum  sem  geta  hugsað  sér  að  vinna   í  skálanum  sumarið  
2022.  Starfið  er  ákaflega  skemmtilegt  og  gefandi  og  mun  undirrituð  koma  viðkomandi  vel  inn  í  
starfið.  Áhugasamir  eru  beðnir  að  hafa  samaband  við  formann  sem  gefur  nánari  upplýsingar  um  
eðli  starfsins.  Ef  enginn  sækist  eftir  starfinu  mun  stjórn  GD  auglýsa  það  á  næstu  mánuðum.  

Gjaldkeri  mun  gera  sérstaklega  grein  fyrir  fjármálum  klúbbsins  á  nýliðnu  starfsári,  en  í  stuttu  máli  
má  segja  að  reksturinn  hafi  verið  í  góðu  jafnvægi  líkt  og  síðustu  ár.  Má  það  einkum  þakka  fjölgun  
félagsmanna  og  stóraukinni  umferð  gesta  um  völlinn  í  Miðdal,  sem  jók  tekjur  klúbbsins  umtalsvert  
frá  því  sem  áætlað  var.    
  
Að  lokum  vil  ég  þakka  stjórn  og  nefndarmönnum  GD  fyrir  gott  samstarf  á  liðnu  ári.  Anthony  og  
Eyjólfur,  takk  fyrir  ykkar  þátt  í  að  gera  völlinn  eins  góðan  og  raun  ber  vitni.  Þeim  félagsmönnum  
sem   lagt   hafa   Dalbúa   lið   eru   færðar   bestu   þakkir.   Styrktaraðilum   okkar,   Grafíu,  
Rafiðnaðarsambandi  Íslands  og  Félagi  vélstjóra  og  málmtæknimanna  færi  ég  bestu  þakkir  fyrir  
stuðning   þeirra,   hann   er   ómetanlegur   sem   fyrr.   Einnig   vil   ég   þakka   Laugarvatni   Fontana,  
Samkaupum,   Danco,   Ragnari   Steini   hjá   Logo   auglýsingastofu   og   Gotta   hjá   Koma.is   fyrir  
stuðninginn  á  þessu  ári.  

 
 

Bryndís Scheving,  formaður GD 

Haraldur  Ólafsson  

Hörður  Bergsteinsson  

Hafþór  B  Guðmundsson  

Eyjólfur  Óli  Jónsson  

Völlurinn  
Völlurinn  kom  í  heild  sinni  vel  undan  vetri.  Einstaka  kalblettir  voru  á  flötum  sem  ekki  náðist  að  
græða  upp  sumarið  2020  .  Má  þar  nefna  á  1.  og  9.  flöt,  ásamt  púttæfingarflöt  svo  að  eitthvað  sé  
nefnt.    
8.  maí  skipulagði  vallarnefndin  vinnudag.  Góður  hópur  félagsmanna  mætti  og  tók  til  hendinni.  
Glompur  hreinsaðar,  vökvunargræjum  komið  fyrir,  tré  gróðursett  o.s.  frv.    Næstu  daga  á  eftir  var  

unnið  við  götun,sáningu  og  söndun  flata  ásamt  því  að  borið  var  á  teiga  og  flatir.  Völlurinn  var  
síðan  opnaður  fyrir  kylfinga  15.  maí.  
Veðurfarið  sumarið  2021  var  heilt  yfir  gott.  Almennt  var  góð  spretta,  og  af  og  til  þurfti  að  vökva  
flatir  og  teiga.    
Heilt  yfir  má  segja  að  völlurinn  hafi  verið  í  mjög  góðu  standi  þetta  sumarið.  

Sláttur  
2021  var  útfærsla  sláttar  með  svipuðum  hætti  og  árin  á  undan  en  sú  útfærsla  var  þróuð  með  tilliti  
til   ábendinga   frá   notendum  vallarins.   Þetta   var   fjórða   sumarið   sem   sláttumennirnir   unnu   við  
völlinn  og  rétt  að  hrósa  þeim  fyrir  góða  umhirðu  vallarins.  Sú  nýbreytni  var  að  ráðinn  var  auka  
starfsmaður  í  hlutastarf  til  að  aðstoða  við  sláttinn  og  reyndist  sú  viðbót  vel  .    
Flatarmál  þess  svæðis  sem  er  að  jafnaði  slegið  var  mælt  lauslega.  Mælingin  var  framkvæmd  eftir  
loftmynd,  en  samkvæmt  mælingunni  er  slegið  svæði  sumarið  2019  nálægt  12,8  ha.    
Brautir   46.600   m2  
Kargi   51.490   m2  
Kargi  viðbót  
2019   16.500   m2  
Teigar   1.225   m2  
Flatir   3.850   m2  
Æfingasvæði   8.160   m2  

   127.825   m2  
  
  
Ef  borinn  er   saman   rekstrarkostnaður  árin   2018-‐2021  á   hvern  ha.   vallarins   sem  sleginn  er  að  
jafnaði  má  greina  að  kostnaðurinn  (vélaviðhald,  varahlutir,  eldsneyti,  fræ,  áburður,  sandur  o.frv.)  
er  að  einhverju  leiti  breytilegur  milli  ára.  Fyrir  gerð  þessarar  skýrslu    var  rekstrarreikningur  Dalbúa  
fyrir  2021  ekki  tilbúinn  þannig  að  ekki  var  unnt  að  reikna  út  rekstrarkostnað  pr.  ha.  Fyrir  2021  og  
er  hann  því  ekki  sýndur  hér  að  neðan.  Þessi  kostnaður  verður  tekinn  saman  síðar.    
  

     slegnir  
ha.   heildarkostnaður   verð  pr.  ha  

2018   11,2   2.175.233  ISK   194.217  ISK  
2019   12,8   2.550.051  ISK   199.223  ISK  
2020   12,8   2.007.439  ISK   156.831  ISK  
2021   12,8        

*tölur  úr  rekstrarreikningi  Dalbúa  

  

Til  framtíðar  
Á  vormánuðum  veitti  vallarnefndin  stjórn  Dalbúa  ráðgjöf  varðandi  úrbótaverkefna  sem  mætti  
vinna  að  á  vellinum  í  náinni  framtíð.  Farið  var  yfir  verkefnalista  frá  fyrra  ári  og  hann  uppfærður.    
Stjórn   Dalbúa   hefur   samþykkt   að      vinna   samkvæmt   tillögu   vallarnefndar   .   Segja   má   að  

Vinnustundir  við  slátt  (skv.  tímamælum  sláttuvéla)  
Brautir   140  klst  
Kargi   160  klst  
Flatir   65  klst  
Samtals   365  klst  

umfangsmesta   úrbótaverkefnið   sem   unnið   var   að   á   árinu   er   stækkun   teiga.   Unnið   var   að  
undirbúningi      yfir   sumarið   s.s.   öflun   efnis   og   hönnun   en   eiginlegir   efnisflutningar   hófust   á  
haustmánuðum   og   eru   þeir   nú   langt   komnir.   Stefnt   er   að   lokafrágangi   stækkaðra   teiga   á  
vormánuðum.    
Áfram   verður   unnið   eftir   verkefnalistanum   eftir   því   sem   aðstæður   leyfa.   Af   þeim  
úrbótaverkefnum  sem  voru  í  fyrsta  forgangi  náðist  ekki  að  afgreiða  eða  byrja  á  á  árinu  má  helst  
nefna.  Þvottaaðstöðu  og  lagfæringu  á  9  flöt.    

Vélakostur  
Keypt  var  ný/notuð  brautarsláttuvél  á  árinu.  Sú  vél  hefur  reynst  afar  vel  og  kærkomin  viðbót  við  
vélarkost  Dalbúa.  Segja  má  að  forsenda  þess  að  sláttur  og  önnur  umhirða  vallarins  sé  í  góðu  standi  
er  að  til  staðar  sé  nauðsynlegur,  áreiðanlegur  vélarkostur.  Árið  2021  var  nokkuð  hagstætt  hvað  
varðar  viðhald  véla.    
Vallarnefndin  fór  yfir  almennt  ástand  á  þeim  vélum  sem  Dalbúi  hefur  yfir  að  ráða.    
Heilt  yfir  má   segja  að  Dalbúi   sé  þokkalega   staddur  hvað  varðar  vélar   fyrir  næsta  ár.  Varðandi  
aukinn  vélarkost  sem  til  bóta  væri  að  klúbburinn  hefði  yfir  að  ráða  má  helst  nefna  sand-‐dreifara  
og  flatar-‐valtara.  Einnig  má  nefna  að  götunarvélin  er  komin  vel  til  ára  sinna.    
Vallarnefnd  mælir  með  að  stjórn  Dalbúa  marki  stefnu  um  endurnýjun  á    vélakosti  til  næstu  5-‐10  
ára.  Vélarnar  eru  sumar  komnar  til   til  ára  sinna  og  því  skynsamlegt  að  marka  stefnu  varðandi  
endurnýjun  til  framtíðar.    

Lokaorð  
Að  lokum  má  segja  að  sumarið  2021  hjá  Dalbúa  hafi  gengið  vel  og  að  veðrið  hafi  leikið  við  okkur  
mestan  part  sumarsins.  Margir  gestir  vallarins  höfðu  á  orði  að  völlurinn  væri  sérlega  vel  hirtur  og    
gaman  að  heimsækja  Dalbúa.    
Eins  og  að  framan  er  getið  hafa  nokkrar  áhugaverðar  hugmyndir  að  úrbótum  á  vellinum  verið  til  
umræðu  undanfarin  ár.  Vallarnefndin  vill  í  því  sambandi  leggja  áherslu  á,  að  þegar  kemur  að  því  
að  forgangsraða  verkefnum,  sé  það  ávallt  sett  í  fyrsta  forgangi  að  hafa  brautir,  teiga  og  flatir  sem  
eru  til  staðar  í  sem  bestu  standi.  Einnig  að  vélakostur  vallarins  bjóði  upp  á  að  hægt  sé  að  viðhalda  
góðu  ástandi.    
  

f.h.  vallarnefndar  
Haraldur  Ólafsson  

Mótanefnd  2021  
  

Í  mótanefnd    2021  voru  Gísli  B.  Ívarsson  sem  formaður,  Ásbjörn  Sveinbjörnsson,  Helgi  
Einarsson,  Ragnar  Þórisson,  Óskar  Svavarsson,  Jóna  Hjálmarsdóttir  og  Sigríður  V.  Bragadóttir.  
  
Við  vorum  með  sex  mót  í  sumar  og  það  var  nokkur  aukning  á  þátttakendum  milli  ára  en  í  
nokkrum  mótum  var  tvísetið  á  upphafsteigum.  
  
Prófað  var  að  með  nýja  hluti  í  mótum  þetta  árið  en  við  vorum  t.d.  með  miðnæturmót  á  
Jónsmessunni,  tveggja  daga  meistaramót  og  svo  fengum  við  inn  nýja  styrktaraðila  vegna  
mótanna  en  Krambúðin  á  Laugarvatni  er  nýr  styrktaraðili  hjá  okkur  og  er  kominn  með  pláss  fyrir  
auglýingaskilti  út  við  þjóðveginn  og  DANCO  kemur  siðan  inn  sem  nýr  styrktaraðili.      
  
Fyrir  upphaf  tímabilsins  sóttu  fulltrúar  sér  fræðslu  hjá  GSÍ  vegna  skráningu  móta  á  Golfbox  og  
gaf  það  enn  betri  innsýn  inn  í  kerfið  þannig  að  það  er  góður  grunnur  í  grunnskráningum  vegna  
móta  næstu  ára    sem  hægt  er  að  nýta  í  framtíðinni.  
  
Við  viljum  þakka  öllum  þátttakendum  fyrir  sumarið  og  sérstkalega  fá  Bryndís,  Antony,  Eyjólfur  
og  Haraldur  frábærar  þakkir  fyrir  að  halda  vellinum  okkar  við  þannig  fáum  við  fleira  fólk  inn  á  
völlinn  okkar.    Anna  Helgadóttir  á  svo  sérstakar  þakkir  skyldar  fyrir  hönnun  og  uppsetningu  á  
auglýsingum  vegna  mótanna.  
  
Við  þökkum  svo  öllum  aðilum  sem  hafa  styrkt  við  við  klúbbinn  okkar  með  einum  og  öðrum  
hætti.    Takk  fyyrir  ómetanlegan  stuðning.  
  
Höldum  áfram  á  þessari  braut.  

Krambúðar  Jónsmessumót  
Jónsmessumót  golfklúbbsins  Dalbúa  og  Krambúðarinnar  fór  fram  föstudaginn  2.  júlí.  kl.  20:00.  
Búið  var  að  lofa  góðu  veðri  eftir  að  við  þurfum  að  fresta  móti  um  viku  vegna  veðurs  en  
aðstæður  voru  góðar  og  skemmtilegt  að  spila  inn  í  bjarta  sumarnótt  og  klára  í  kringum  
miðnættið.  Leikið  var  eftir  Greensome  fyrirkomulagi.  

Úrslit  mótsins  voru  þannig  að  Árni  Jóhannes  Valsson  og  Birgir  Ari  Hilmarsson  voru  í  1.  sæti,  í  2.  
sæti  voru  Björn  Vilhelmsson  og  Laufey  Erlendsdóttir  og  í  3.  sæti  voru  Anna  Svandís  Helgadóttir  
og  Snæbjörn  Stefánsson.  Önnur  úrslit  voru  svo  að  Jóna  Hjálmarsdóttir  var  með  lengsta  högg  
kvenna  á  þriðju  braut  en  Björn  Vilhjálmsson  var  með  lengsta  högg  hjá  körlum.  Árni  Jóhannes  
Valsson  var  svo  næstur  holu  á  5.  braut  (2,7m)  og  Ragnar  Haraldsson  á  8.  braut  (36  cm)  

Meistaramót  Dalbúa  

Meistaramót  Dalbúa  fór  fram  helgina  10  og  11.  júlí  í  blíðskapar  veðri  og  eru  Magnús  
Gunnarsson  og  Sigrún  María  Ingimundardóttir  klúbbmeistarar  2021.  Leikinn  var  höggleikur  með  
og  án  forgjafar.  

Úrslit  í  höggleik  var  þannig  að  Magnús  Gunnarsson  var  í  1.  sæti  hjá  körlum  á  185  höggum  og  
Sigrún  María  Ingmundardóttir  í  1.  sæti  hjá  konum  á  187  höggum.  Í  2.  sæti  í  höggleik  voru  svo  
Ragnar  Haraldsson  og  Magrét  Björk  Jóhannsdóttir  og  í  3.  sæti  urðu  svo  Sigurður  Jónsson  og  Ása  
Þorkelsdóttir.    
Í  höggleik  með  forgjöf  voru  svo  Ragnar  Haraldsson  og  Margrét  Björk  Jóhannsdóttir  í  1.  sæti,  í  2.  
sæti  urðu  svo  Þorvaldur  Ingimundarson  og  Sigrún  María  Ingimundardóttir  og  í  3.  sæti  enduðu  
svo  Sigurður  Jónsson  og  Bryndís  Scheving.  Lengsta  upphafshögg  á  3/12  braut  hjá  körlum  var  svo  
hjá  Magnúsi  Gunnarssyni  og  hjá  konum  var  það  Margrét  Björk  Jóhannsdóttir.      
Að  lokum  þá  var  Sigurður  Jónsson  með  upphafshögg  næst  holu  (1,3m)  á  8/17  holu.  
Almenn  ánægja  þátttakenda  var  með  tveggja  daga  fyrirkomulag  á  mótinu  og  verður  að  
örugglega  endurtekið  næsta  ár.  

Kvennamót  Dalbúa  og  Lavera  
Glæsilegt  kvennamót  Lavera  kvennamót  Dalbúa  fór  fram  laugardaginn  17.  júlí  í  flottu  golf  veðri.  
Valgerður  Sveinbjörnsdóttir  sigraði  mótið,  Ása  Baldvinsdóttir  varð  í  öðru  sæti  og  Áslaug  
Guðmundsdóttir  í  því  þriðja.  Önnur  úrslit  voru  svo  þannig  að  Jóna  Hjálmarsdóttir  var  með  
lengsta  högg  á  þriðju  braut,  Theodóra  Friðbjörnsdóttir  næst  holu  á  fimmtu  braut  og  Kristín  
Karlsdóttir  næst  holu  á  8.  braut.  Allar  konur  fengu  svo  glæsilegar  teiggjafir.  Í  lok  móts  var  svo  í  
boði  að  kaupa  súpu  á  hagstæðu  verði  sem  Bryndís  formaður  hafði  útbúið.  

Að  lokum  þá  þökkum  við  umboðsaðila  Lavera  kærlega  fyrir  glæsilega  og  veglega  vinninga.  

Opna  Laugarvatns  Fontana  mótið  

Opna  Laugarvatns  Fontana  mótið  fór  fram  laugardaginn  14.  ágúst  í  blíðskapar  veðri.  Mótið  var  
fjölmennt  og  var  ræst  upp  af  öllum  teigum  með  tveimur  hollum  á  fjórum  brautum  sem  gekk  
svona  líka  ljómandi  vel.    

Mótið  er  haldið  í  samstarfi  við  einn  af  aðal  styrktaraðilum  Dalbúa,  Laugarvatn  Fontana.  

Keppt  var  í  punktakeppni  karla  og  kvenna  með  fullri  forgjöf.  

Veglegir  vinningar  voru  veittir  fyrir  fyrstu  þrjú  sætin  bæði  í  karla-‐  og  kvennaflokki  í  boði  
Laugarvatn  Fontana,  auk  þess  sem  veitt  voru  verðlaun  fyrir  lengsta  upphafshögg  karla  og  
kvenna  á  3.  braut  og  fyrir  að  vera  næst  holu  í  upphafshöggi  á  5/14  og  8/17  holum.    Einnig  var  
dregið  úr  skorkortum  þeirra  sem  höfðu  ekki  unnið  til  verðlauna.  

Sérstakar  þakkir  til  Laugarvatn  Fontana  

 

  
  

  
  

Styrktarmót  Dalbúa  og  DANCO  
  

Styrktarmót  Dalbúa  og  DANCO  fór  fram  laugardaginn  4.  september  í  ágætis  veðri.    23  lið  eða  46  
kylfingar  tóku  þátt  í  mótinu  en  allur  ágóði  af  mótinu  rennur  til  uppbyggingar  á  vellinum  í  Miðdal  
og  til  að  styrkja  starfsemi  klúbbsins  okkar.    Leikjaform  mótsins  var  Texas  Scramble.  

Gaman  er  að  segja  frá  því  að  þrír  ættliðir  spiluðu  saman  í  holli  í  mótinu  en  það  voru  þeir  
Sæmundur  Árnason,  Oddgeir  Sæmundsson,  Sindri  Oddgeirsson  og  fylgdi  Ragnar  Þórisson  svo  
með  þeim  til  þess  að  fylla  hollið.  

1.  sæti.    „DANCO“  (Sigurður  Jónsson/Óskar  Gísli  Óskarsson)  

2.  sæti.    „Þvert  á  leið“  (Sindri  Snær  Oddgeirsson/Oddgeir  Sæmundsson)  

3.  sæti.    „Vesturey“  (Anna  Elín  Bjarkadóttir/Jóhann  Rúnar  Björgvinsson)  

Upphafhögg  næst  holu  á  5/14  braut  –  Arna  Hilmarsdóttir  (56  cm)  

Upphafshögg  næst  holu  á  8/17  braut  –  Oddgeir  Sæmundsson  (1,46  m)  

Lengsta  upphafshögg  kvenna  á  3/12  braut  –  Laufey  Erlendsdóttir  

Lengsta  upphafshögg  karla  á  3/12  braut  –  Gunnar  Geir  Gústafsson  

DANCO  færum  við  bestu  þakkir  fyrir  glæsileg  og  fjölmörgum  verðlaun  og  útdráttarverðlaun  og  
stuðning  við  klúbbinn  okkar.    

Ruglað  lokamót  Dalbúa  
Lokamót  Dalbúa  var  18.  september  en  hefð  er  fyrir  því  að  allskonar  rugl  og  öðruvísi  sé  í  gangi  í  
þessu  síðasta  golfmóti  sumarsins.  

Sigurvegarar  mótsins  voru  fundnir  þannig  að  fyrirfram  vara  ákveðið  að  þeir  spilara  sem  myndu  
lenda  í  ákveðnum  sætum  myndu  búa  til  lið  og  fór  það  þannig  að  eftirfarandi  aðilar  skipuðu  
sigurliðið:    Logi  Knútsson,  Heiðrún  Hauksdóttir,  Sindri  Snær  Oddgeirsson,  Anna  Sigríður  
Erlingsdóttir  og  Eva  Ægisdóttir.    Allir  þessir  sigurvegara  mótsins  fengu  vegleg  peningaverðlaun  
um  hálsinn.  

Önnur  verðlaun  voru  sem  hér  segir:  

1.  braut  =  næst  holu  á  flöt  í  2  höggum    –  Sindri  Snær  Oddgeirsson  

3.  braut  =  lengsta  högg  karla  á  braut  eftir  upphafshögg  –  Jón  Oddur  Davíðsson  

3.  braut  =  lengsta  högg  kvenna  á  braut  eftir  upphafshögg  –  Anna  Sigríður  Erlingsdóttir  

5.  braut  =  næst  holu  eftir  upphafshögg  –  Guðni  Kristinn  Elíasson  (1,02m)  

6.  braut  =  lengsta  fjarlægð  karla  á  braut  af  upphafsteig  eftir  2  högg  –  Sindri  Snær  Oddgeirsson  

6.  braut  =  lengsta  fjarlægð  kvenna  á  braut  af  upphafsteig  eftir  2  högg  –  Anna  Svandís  
Helgadóttir  

9.  braut  =  næst  miðju  eftir  upphafshögg  –  Klara  Lísa  Hervaldsdóttir  (0,35m)  

Dregið  var  svo  úr  öllum  skorkortum  þeirra  sem  tóku  þátt  en  við  náum  að  safna  saman  
fjölmörgum  glæsilegum  verðlaunum  þannig  að  það  þurfti  að  taka  aðra  umferð  í  útdrætti  úr  
skorkortum.    Kærar  þakkir  til  allra  sem  lögðu  sitt  af  mörkum  þar.  

Eftir  mótið  voru  grillaðir  hamborgar  sem  boðið  var  upp  á.  

Við  þökkum  öllum  kærlega  fyrir  þátttökuna  í  lokamóti  Dalbúa  og  þökkum  einnig  fyrir  góða  
þátttöku  í  golfmótum  sumarsins.  

